
Minguva mongal 
mendah lohvna, 
tihva si os ophovav, 
Pasovatihva. Yesusva 
gavna Betani kembellam, 
dom ten Lasarus avnam. 
Lasarusva noi, ten Yesus 
pokamarini 
wolaihaphonam mindil.



Maria welsanda 
longve, nomba diva 
os lohmanavna i, wo 
himba selvowol 
vevna Yesusna monglamba 
nona, wo poswol venavna 
henga hevna tana, 
hivhoalmba. Wo nomba 
teihnungva besalva 
deuvmorava ambo ningiwulvna. 



Doa nonamba mongova hevtindirini gana, nihilva Yutas 
Iskariot. Ganamba, himba sembayang andranindna 
kuwulm moam ishomnalm geinna, 
unna, ka yemba si indthueinvav, 
osva men Yesusva, wo yimba 
nonamba si kevrirava, 
buiram waianga, os pev men 
ningminivm. 



Wo kuwulva hillinamba, indk vithivna, umnina, yemba 
kava si di dembrehuvav. Wo doa Yutasva nengvna, 
henanam si kava indthueinvav, 
osva Yesusva men? 



Yesus unna, ango Yerusalemram, 
wo umnu no indhanarinim, kava 
nonora lovahv, pina guruva os oi, 
kanamba doa murapeta vev, yena 
deuvra ata kava wonnevav Pasova 
tihinnemba kavtindimba. Yesusva 
osva ishunnamba hevna aonghal 
mahalnindmba, doa himba os angana, 
innemba kokolma velmba.



Mendah wonnevna, Yesus roti 
vranamba, Sesoam omnana, 
lehra, wo doa popowol 
venamba, hevna aonghal 
mahalnindm daswolungu vevna, 
hlao honaoa, memba kana nihil. 
Henga wain moknahonam vra, 
Sesoam omnana, lehra yimba. Hev 
ovrahunna hevna aonghal 
mahalnindm, 
henoi henoi 
nevrava, os hlao 
honaoa, memba 
kana tovolva.



Memba tovolva moam lehvoh vev, 
nom ten Sesoa hev ovrahunnam 
nom pim hevtindinonoam. Kana 
tovolva ata sovhopevav, indhanam 
vavawonam kilumb shuawolalm. Wo 
noinda osva kava si hengava 
nevavmoa wainmba, heva verava, 
sewonam kana arana nemeltindiva 
arana huhmohsingiva avrava, 
wo os si kava 
yemba wainmba 
nemelva 
wonnevav. 



Yesus ona, Simon hello, Setanmba os oi, kava wiki 
vewolalm vev Yesustindim. Heva os doa kava 
Sesoamba osahmani osmba, Pitava kanaminiva 
wohgavavmoa. Setanmba ata yemba wiki vrepiarava, 
wo yimba hengava kamba keknamba 
lohvhoamnavrava, doa yeoa pevna mongawatindina 
undmoa keknamangas 
woseinu. 



Pitava Yesusm omnana, mendekli, kava pemba 
vevmoa, yemba engpralmba buiramba eva 
dahalmba. Yesus ona, ata mendah ayamba 
ophovramoa, ata yimba samblamongolm osva owovav, 
kava tit venav Yesusmba. 



Yesusva hevna aonghal 
mahalnindmba 
wonganamba Getsemani 
petharam, unna hem, 
hui yeoa dawonam 
aevulmanavm kamoa. Ata 
kava dom gavav, 
sembayang velm. 
Samblamong indhanam 
wongana hevpa nihrava, 
Pitam Yemsm Yonm, 
ehallapetam os wongana, 
mindnam os duus vevna i, 
kin mendekli plothopiha 
venavna.



Doa hev espeta ganamba, 
pethara plakope 
duusnahonam, daikaka 
vungavna, wo os 
Sesoam aralm sahvungo 
venana, es hevpa honamba 
kinkumbi kamba 
plothomnavna, lehra ye 
nengas pipahamnav, wo 
heva os kana moarava 
manam yimba nengas 
pipahamnavav, owai, 
pevna nengavnangna 
ambo veo, ora owai. 



Wo doa Yutasva siheinvna, deisumbi prolmba 
ungundmba domba osoramba. Himba nom wonprona, 
vena, valgonindm, polisim. Polisiva nomba himba 
sembayang andranindna kuwulna, eva 
Varisinindna. Wo himba noi wulprovna 
lampu, wokla, bunevalgo. Mongo 
no hevtindirini Yesusna, ovla 
mendekli wulluhvna, doa hev 
no mongo indhanarinina 
aong kovhoamna 
nihanasisrini.



Nomba indhanariniva sembayang 
andranindna mendekli kuwulna andranindrini. Yesus 
hevtindim unna, aembu, doa Yesusva os no 
indhanarinina aongva tuhmanana, henga 
beswonam lohmanana.



Doa no indhanamba Yesusmba kevrinamba, os 
waiwohangana sembayang mendekli kuwulna 
deuvram. Doa Pitava sisnonoa ambo oiwonam 
engalgavna. Indhanamba 
suwemba di sengewuvna 
no kuwulinda 
deuvpethalla, hevpa di 
suwera kuksa vevna, 
wo Pitava 
pronamba sis, di 
patha avhueinvna 
murapeta 
suwera.



Mongova sembayang 
andranindna kuwulna 
andranindriniva doara 
di lohvna. No 
andranindriniva henona 
owal, ten Pita angol 
singeitpingamnanam. Wo he 
ophona, kava os nengv, kava 
doa yemba nonglasambaihai 
Yesusmongo oliv denwit osorava. 
Henga Pita tonam, owaimomoa, wo 
doa henanam ayamba os ophona. 
Pitava no deuvriniva 
wohpholahangana, wenoppa 
mindnam dalmanavna. 



Nomba kuwulva hevm 
ishupieinamba, os waiangana 
Yesusm Pailat duangindam. Doa hev 
moangakala ovrivna Yesusm. Os 
kava hillina, hona indhanariniva 
indhanamba 
monakoklaram 
desimbuingavna osm, 
manam yimba vinivav 
taeksdiva Sisa duangmba. 

Wo eva himba hevmba os ovna, 
kangas Kristusva lohv, temba 
doarava Sesoava kuwulalmba 
pusvundthoanamba.



Doa heva os Pailat henga unna, 
owai, kava Yesusm wolaihapholm 
vev buiriniva. Doa heva os himba 
vevandwonam mindnam umnina, 
owai, krusera lepetheiu. 



Wo doa Pailatva os wohtna, 
holvorehunilmba Yesusmba 
valgonindmba, lepethalmba 
kruseramba. Doa valgonindva 
waiangavna Yesusmba, lepethalmba. 
Yesusva pungavna hevna kruseva hev 
dom nolhram, ten os ningthivnam, 
Mindna Kukel. Hiprumonamba os 
ningthivna, Golkota.



Wo dita himba lepetheina Yesusmba 
kruserava. Wo osoa indhanarini samblam 
di lepetheiwulna, vena, mongnasis 
mongnasis, Yesusmba hovra. 



Okombava hovrahovra lohvnamba, Yesusva krusera 
wendvna, doa okombava ambo heva hev wohkilvrana 
simsna. Os wohkilvralohna, venamba, 3klok okomba 
vohanam. Wo no kayenmba 
tempelduvmeriniva ambo heva 
hev hovrahovra 
wohpowalwolna, dipeh 
venamba, dingoho mulla. 
Yesus ona mindnam, ara, 
kavna indva kava yena 
englisra holothov. 
Os onamba, doa 
os wohvitivhoana. 



Okombava pelangalla avnamba, wo 
mongova Yutanindna kuwul 
provna, nihilva Yosep. Himba 
besal lohvna, Arimatia 
kembellini. Wo himba 
indva wulluhunvna, 
Sesoava si hevna 
nemeltindimba 
beswonam 
              

wonavav, wo 
himba nom 

nengaomana vevna. 
Wo himba doara 

nengna, simba ata 
kilvravav, simerava 

temba vah iaevulvav. 
Wo es hevpa Yesusva 

mindilva 
vindkleihalohvav 

kruserava.



Ambo os nengvna, ambo ka gavai, 
Pailat duangm osahmana, es 
hevpa Yesusmindmba kava 
ata detiva singvivavma? 
Wo pepehtovpa 
piengana, ambo nis 
ganamba, Pailatm 
osahmanana. Wo 
Yoseppa 

ganamba, kayen
dombal nemel

sovakanamba, wulpro,
Yesusm kruserini

vindpipaha, no kayenna
ningenamba, honmera

yitha, no melva doara hina 
indhana hev. Doa hon 

mendekli vaval 
umharavho vrunganamba, 

no melva ehlatha.



Memba hona okombanamba yumatnam 
Yutanindva inne meilna vildavna, 
hlalm sapturam, vah 
iaevul okombanam. 
Doa sapturamba mundil, 
mongla katekis, 
Varisinind 
mongawulm hev 
moakot venamba, 

                                Pailatm 
                                moam 
                         ishomnalm angamnavna. 



Hev umnina, kava ningv Yesusna 
moam, nonam mendah himba 
novkaka lohvna, himba 
dasalm ishovna ambo, 
himba os ovna, si kamba 
dahavav, wo heva os 
samblamong nin 
verava, kava 
henga si 

                             beswonam 
                          phovav kavna nihna. 



Pailat unna, ata kana valgonindva 
vivav, yimba ishuntava 
hemba osva. Yeoa 
angarava, 
pokamamoa 
beswonamangas 
kekalvho vruwuvm. 



Wo no mendekli kuwulva os angana, 
honmem kekalvho vruwuvulmba, 
valgonindm diva murapeta 
sandhina, unna, yeoa 
kekalvho vruwuvm. Wo 
hev vena, euvpos 
lothuna no 
hontuvpethal, osm 
vivna, ata mas tuv

 
                        velevhueivm.



Yutanindva vah iaevulvna sapturava, 
doa venamba, lingil lihavnamba, 
mongnasiva ungevlirini 
samblava epravna, Yesusna 
pokamam nonglalm. 
Mongova Maria 
Maktala, eva mongo 
Maria. Wo nonamba
osoa ambo di nenv 
              snavema 
                  ve, 

Sesoana
ovsongolnindriniva os
holopena senaminiva, 
dom pokamarangas 
lohvhoanamba, doa 

honm nom imharavho 
vrungua, pokamam ten 

ehlathalohvnam.



Venamba, hevpa di avna honsra 
sena. Nomba valgonindva
honmeva kekalvho
vruwuvnamba, himba no
ovsongolnindrinimba
nunglinamba, hemba
mindnam eiswol 
vevna pem, wo 
hemba kokoral 
              vevna. 



Doa ovsongolnindriniva unna no 
ungevlirini samblam, pemba 
manam yimba evev, kava 
nonora, yimba 
Yesusmindm nonglalm 
epri, nom ten 
lepetheinam.



Owai huiva, himba doa henga 
beswonam pholahangai, os ten 
hev seilm onam. Hom 
murapetam eprarava, 
enonglo. No mellava, 
temba seilmba 
vindyithinamba 
Yesusmindmba, 
owai, vuhengas 
                lohv. 



No ungevlirini samblava pem evevna, hev 
os und ekanandhawolvna, doa hev 
dandwonam engavna, hevna 
mongawa aonghal mahalnindm 
ishunilm. Wo nungi lelnam 
Yesusva hev monara 
phunnamba, unna, es hevpa?



Wo doa hev murapetam enganamba, 
mulumbdandna elohvhoamnanamba, 
monglam ekivrawolmananamba, 
sembayangna ohokolavna. 



Wo dawonam ambo mongawulm hevtindiva 11pelara 
avhoapronamba, inne hlavna, doa Yesus di heva hev 
ambo hovra phune, wo koasromb vevna, manaram 

yimba osva uvna, Yesusva phonamoa pokamarinimba? 
Monglava indhanamba yemba ishunvnamba, osva 

Yesusva doa kava nungli, wo yimba os ningvna, gekala 
uv, yimba undhui lovahvma? Doa Yesusva hev 

mendekli hona moamba ishopieinnamba, Sesoa 
waivongo hevindam, wo murapeta hevinda nihanasis 

desvhoana kuwul mendeklielm.



Manara, Sesoava mindnam und 
vewol vena indhanam hona

pethanindm, wo noinda hevna
mongal ombolm wolaihaprana hom.



Wo himba nomba ombolmba
keknamba undnahonamba

lovahthamnavrava, himba si
sewonamba owolakovvavmoa,

heva os wohavav yunalm.



Rom 3:23 Manara, doa indkumbiva wohpelpangana doara 
hevna indkoklara, wo owai, eva snal vilovav, 

Sesoana kembellamba almba.

Rom 6:23 Nonamba mongova indkoklava vevrava, himba 
nendkond vrev, nom ten indkokla wulprovm, daham. Wo 
heva os owai, Sesoava daswolv pimba ambo nis und, noi 

yunalm alm Kristus Yesus pivna mendeklinamera.

Hipru 9:27 Indhanamba indakonda dalv. Sismba osva 
indhanarinimba dahavrava, hemba nomba 

wetatmora lesvhueivra.

Evesus 2:8,9 Kava nengv, os Sesoava doa yemba wavra 
vovhueinnamba, lopshana, noinda yimba keknam 

undnahonam avna. Yimba vivnamoa, pevmba lopshalmba. 
Memba ambo nis Sesoava yemba lopshana.



Wo noinda manam yimba pevmba wivewol vivav, osva 
kava lehra hona andrarava, kamba lopshavra.

Rom 10:9,10 Noinda yimba pevna moanamba osva ollava, 
Yesusva mendekli, wo yimba pevna indnamba keknamba 
lohvrava, osva Sesoa hemba wolaihaphona pokamariniva, 

wo si Sesoava yemba osva lopshavav. Manara, pimba 
keknam av pivna undnahonam, wo noinda Sesoava pimba 

nengsmoa ov, indhana windel maimba. Wo pivva pivna 
moana eishov, osva kava keknam undnahonam av, wo 

noinda Sesoava pimba lopshav. 

Yon 3:16,17 Manara, Sesoava mindnam und vewol vena 
indhanam hona pethanindm, wo noinda hevna mongal 

ombolm wolaihaprana hom. Wo himba nomba ombolmba 
keknamba undnahonamba lovahthamnavrava, himba si 

sewonamba owolakovvavmoa, heva os wohavav yunalm.



Sesoava wolaihapranamoa hevna ombolmba petharamba, 
lesvhoawol velmba pethanindmba, heva lopshalm 

pethanindm hevnanam.

1 Yon 5:11-13 Honi memba Sesoa pim moakus unnam, 
Sesoava pimba daswolna, undva alm yunalm nonam, wo 
hona undva kleihalohv di hevna ombolinda. Himba nomba 
Sesoana ombolindava nihrava pepavevrava, himba nomba 

wohavav yunalm. Himba nomba temba ombolindava 
nihrava pepavemba owai vetava, himba nomba owai, 
avavmoa yunalmba. Kava novol vipiprinv honamba 

tombaiva yem, henom ten he keknam amnavm Sesoana 
ombolm. Kava novol vev, osm yimba si wiyera avra, osva 

kava doa daipotava av, no undna, yunalm alm.

